ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2018 ԹՎԱԿԱՆԻ ՀՈՒԼԻՍԻ 4-Ի ԹԻՎ 802-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
[bookmark: _GoBack] «Մաքսային ծառայության մասին» օրենքի 8-րդ հոդվածի 4-րդ մասով և «Հարկային ծառայության մասին» օրենքի 12-րդ հոդվածի 4-րդ մասով սահմանված պահանջների կատարումն ապահովելու նպատակով՝ ընդունվել է ՀՀ ՊԵԿ նախագահի 12.06.2023թ. Հարկային կամ մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնների համալրման մրցույթի անցկացման կարգն ու պայմանները սահմանելու մասին» N 582-Ն հրամանը (այսուհետ՝ Հրաման)՝ դրանով պայմանավորված էլ Հայաստանի Հանրապետության կառավարության 2018 թվականի հուլիսի 4-ի թիվ 802-Ա որոշումն ուժը կորցրած ճանաչելու մասին» ՀՀ կառավարության որոշման նախագծով (այսուհետ՝ Նախագիծ) ուժը կորցրած է ճանաչվում ՀՀ կառավարության 2018 թվականի հուլիսի 4-ի «Մաքսային մարմինների կողմից իրականացվող՝ օպերատիվ-հետախուզական գործունեության հետ կապված այն պաշտոնների անվանացանկը սահմանելու մասին, որոնցում նշանակումները կատարվում են առանց մրցույթի՝ Հայաստանի Հանրապետության պետական եկամուտների կոմիտեի ղեկավարի կողմից, և Հայաստանի Հանրապետության կառավարության 2005 թվականի մայիսի 19-ի N 602-Ա որոշումն ուժը կորցրած ճանաչելու մասին» թիվ 802-Ա որոշումը (այսուհետ՝ Որոշում):
2. Ընթացիկ իրավիճակը և իրավական ակտի ընդունման անհրաժեշտությունը.
«Մաքսային ծառայության մասին» ՀՀ օրենքի (մինչև 2022 թվականի նոյեմբերի 16-ի N ՀՕ-414-Ն օրենքի գործող խմբագրությամբ) 8-րդ հոդվածի 4-րդ մասը հանդիսանում է Որոշման լիազորող նորմ:
««Մաքսային ծառայության մասին» օրենքում փոփոխություն կատարելու մասին» Հայաստանի Հանրապետության 2022 թվականի նոյեմբերի 16-ի N ՀՕ-414-Ն օրենքի 1-ին հոդվածով «Մաքսային ծառայության մասին» ՀՀ օրենքի 8-րդ հոդվածի 4-րդ մասը շարադրվել է նոր խմբագրությամբ, որի համաձայն՝ մաքսային մարմնի օպերատիվ-հետախուզական գործառույթներ իրականացնող ստորաբաժանման պաշտոնները համալրվում են մաքսային մարմնի ղեկավարի սահմանած կարգով և պայմաններով անցկացվող մրցույթի արդյունքների հիման վրա: 
Նույն օրենք 2-րդ հոդվածի 2-րդ մասի համաձայն՝ Օրենքի 1-ին հոդվածով նոր խմբագրությամբ շարադրվող՝ Օրենքի 8-րդ հոդվածի 4-րդ մասով սահմանված իրավական ակտն ընդունվում է Օրենքն ուժի մեջ մտնելուց հետո՝ վեցամսյա ժամկետում:
««Հարկային ծառայության մասին» օրենքում փոփոխություն կատարելու մասին» Հայաստանի Հանրապետության 2022 թվականի նոյեմբերի 16-ի N ՀՕ-413-Ն օրենքի 1-ին հոդվածով «Հարկային ծառայության մասին» ՀՀ օրենքի 12-րդ հոդվածի 4-րդ մասը շարադրվել է նոր խմբագրությամբ, որի համաձայն՝ հարկային մարմնի օպերատիվ-հետախուզական գործառույթներ իրականացնող ստորաբաժանման պաշտոնները համալրվում են հարկային մարմնի ղեկավարի սահմանած կարգով և պայմաններով անցկացվող մրցույթի արդյունքների հիման վրա: 
Նույն օրենքի 2-րդ հոդվածի 2-րդ մասի համաձայն՝ Օրենքի 1-ին հոդվածով նոր խմբագրությամբ շարադրվող՝ Օրենքի 12-րդ հոդվածի 4-րդ մասով սահմանված իրավական ակտն ընդունվում է Օրենքն ուժի մեջ մտնելուց հետո՝ վեցամսյա ժամկետում: 
Վերոնշյալ օրենքները ուժի մեջ են մտել 15.12.2022 թվականին։
Հաշվի առնելով Որոշման լիազորող նորմի փոփոխման հանգամանքը և «Մաքսային ծառայության մասին» օրենքի 8-րդ հոդվածի 4-րդ մասով և «Հարկային ծառայության մասին» օրենքի 12-րդ հոդվածի 4-րդ մասով սահմանված պահանջների կատարումն ապահովելու նպատակով ընդունված Հրամանը՝ Նախագծով ուժը կորցրած է ճանաչվում Որոշումը:
3. Առաջարկվող կարգավորման բնույթը.
Հիմք ընդունելով «Նորմատիվ իրավական ակտերի մասին» ՀՀ օրենքի 37-րդ հոդվածի 1-ին մասը, այն է՝ նորմատիվ իրավական ակտը, բացառությամբ Սահմանադրության, ուժը կորցրած է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված մարմնի որոշմամբ, մշակվել է Նախագիծը:
4. Նախագծի մշակման գործընթացում ներգրավված ինստիտուտները և անձինք.
Նախագծերը մշակվել են ՀՀ ՊԵԿ իրավաբանական վարչության կողմից:
5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Կառավարության 2021-2026թթ. Ծրագրի 6.3-րդ կետից, ինչպես նաև պետական եկամուտների կոմիտեի զարգացման և վարչարարության բարելավման ռազմավարական ծրագրի 5-րդ նպատակից։
Ըստ Կառավարության 2021-2016թթ․ Ծրագրի 6.3-րդ կետի՝ «Հանրային ծառայության համակարգ և մարդկային ռեսուրսների կառավարում» հատվածում կառավարությունը հավակնում է զարգացնել և կայացնել հանրային ծառայության արդյունավետ համակարգ՝ հանրային ծառայության գրավչությունը բարձրացնելու և պետական համակարգի առջև դրված խնդիրներն արդյունավետորեն լուծող բարձր պրոֆեսիոնալիզմով և բարեվարքությամբ օժտված մարդկային կապիտալ ձևավորելու միջոցով։
6. Նպատակը և ակնկալվող արդյունքը.
Նախագծի նպատակն է ուժը կորցրած ճանաչել Որոշումը: 
7. Պետական բյուջեի եկամուտներում և ծախսերում սպասվելիք փոփոխությունների վերաբերյալ.
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 
